
༄༅། །ཡོན་སྦྱོང་གི་ཆོ་ག་སྒྲོལ་བྱེད་ཐུགས་རྗེའི་གྲུ་

གཟིངས་ཅེས་བྱ་བ་བཞུགས་སོ། །

ག
ཅ
ིག

༄༅། །ན་མོ་གུ་རུ་ས་མནྟ་པྲ་བྷཱ་རཱ་ཛཱ་ཡ། །ཐུགས་རྗེ་བྱིན་གཟིའི་མེ་འདོ་རབ་གསལ་

བས། །དཀོར་སྒྲིབ་ཉེས་པའི་སྨག་རུམ་བཅོམ་མཛད་པའི། །མགོན་པོ་ཐུགས་རྗེའི་བདག་

ཉིད་དེར་བཏུད་དེ། །དེ་ཡི་ཐུགས་རྗེ་སྐུལ་བྱེད་འདི་ན་སྤེལ། །དེ་ཡང་སྟོན་པ་ཐུགས་རྗེ་ཅན་

གྱིས་གདུལ་བྱའི་བསམ་པའི་རིམ་པ་དང་མཐུན་པར་ཆོས་ཀྱི་ཕུང་པོ་ཇི་སྙེད་ཅིག་གསུངས་ཤིང་དཀོར་སྒྲིབ་

ག
ཉིས

།

༄༅། །སྦྱོང་ཐབས་ཀྱང་དུ་མ་ཞིག་གསུངས་པ་ལས་འདིར་བྱ་སླ་ལ་དོན་ཆེན་པོ་དང་ལྡན་པ་དེ་བཞིན་གཤེགས་པ་རིན་ཆེན་འདོ་ཀྱི་

རྒྱལ་པོའི་མཚན་དང༌། གཟུངས་ལ་བརྟེན་པ་ཡིན་ལ། དེ་ཡང་བཤགས་པ་གང་དང་གང་ཡིན་རུང་སྟོབས་བཞི་ཚང་བ་གལ་ཆེ་ཞིང༌། 

ཁྱད་པར་རྣམ་པར་སུན་འབྱིན་པའི་སྟོབས་ཤུགས་དྲག་པོ་བྱུང་ཚེ་སྟོབས་གཞན་རྣམས་འདྲེན་ཏེ་འོང་བར་གསུངས་པས་དེ་ལ་ནན་ཏན་

བྱེད་དགོས་ཤིང་དེ་ཡང་ཉེས་དམིགས་སེམས་པའི་སྒོ་ནས་རང་ཉིད་ཉེས་ཅན་དུ་ཁས་ལེན་པ་སྟེ། རང་རེ་རྣམས་སྡོམ་པ་ཁས་ལེན་པ་ལ་

ཤིན་ཏུ་དཔའ་སྟེ། སོ་ཐར་བྱང་སེམས་གསང་སྔགས་ཀྱི་སྡོམ་པ་ཡོད་རྒུ་ཅོག་ཁས་བླངས། ལག་ཏུ་ལེན་པའི་ཚེ་འཕོང་ཕྱིས་པའི་རྡོ་ལྟར་

འདོར་བ་རྣམས་ལ། སྡོམ་པ་ཁས་མ་བླངས་ལྟུང་བ་ཁས་བླངས་པ་ལྟར་ཉིན་མཚན་ཀུན་ཏུ་ཉེས་ལྟུང་ཆར་ལྟར་འབབ་ཅིང༌། ཁྱད་པར་དད་

རྫས་ཟས་གོས་སོགས་ལོངས་སྤྱོད་སྐབས་ཉེས་ལྟུང་མང་པོ་ཞིག་འབྱུང་བ་ནི། སྔགས་ཀྱི་སྡོམ་ལྡན་གྱིས་ལྷའི་རྣལ་འབྱོར་དང་ལྡན་པའི་

སྒོ་ནས་འདོད་ཡོན་རྣམས་བདེ་སྟོང་གི་རང་བཞིན་དུ་མོས་ཏེ། ལྷ་ལ་དབུལ་བའི་བསམ་པ་དང་བཅས་ལོངས་སྤྱད་ན་ཉེས་དམིགས་མི་

འབྱུང་བར་མ་ཟད་ཚོགས་རླབས་པོ་ཆེ་རྫོགས་པ་ནི་གསང་སྔགས་ཀྱི་ཐབས་མཁས་ཡིན་ལ། དེ་ལྟར་མ་བྱས་ཚེ་སྔགས་ཀྱི་སྦོམ་པོ་

འབྱུང་ཞིང་དེ་ནི་སོ་ཐར་གྱི་ཕམ་པ་ལས་གཏམ་འགྱུར་གྱིས་ལྕི་བར་གསུངས། གཏམ་གཅིག་ལ་དུང་ཕྱུར་བྱེ་བ་ཡོད། བྱང་སེམས་ཀྱི་

ཡ
ོན
་སྦ

ྱོང་ག
ི་ཆ

ོ་ག

ག
སུ

མ
།

༄༅། །སྡོམ་ལྡན་གྱིས་རང་དོན་གྱི་འཁྲི་བ་མེད་པར་གཞན་དོན་ཁུར་དུ་འཁྱེར་བའི་བསམ་པ་དང་བཅས་ལོངས་སྤྱད་ན་བདག་པོའི་

ཚུལ་དུ་སྟེ། རང་ལ་དབང་བ་ལྟ་བུ་ཡིན་མོད། གཞན་དོན་བསམ་པས་མ་ཟིན་ན་བྱང་སེམས་ཀྱི་ཉེས་བྱས་འབྱུང་ཞིང་དེ་ནི་སོ་ཐར་གྱི་

ཕམ་པ་ལས་འབུམ་འགྱུར་གྱིས་ལྕི་བར་གསུང་ངོ༌། །སོ་ཐར་གྱི་སྐབས་སུ་ཚུལ་ལྡན་བསླབ་པ་ལ་བརྩོན་པ་རྣམས་ཀྱིས་བྱིན་པ་ལེན་པའི་

ཚུལ་དུ་སྟེ། བསླབ་པ་ལ་བརྩོན་པས་དཀོར་སྒྲིབ་འབྱོངས་ཏེ་བུ་ལོན་དུ་མི་འགྱུར་རོ། །ཚུལ་ལྡན་ལེ་ལོ་ཅན་གྱིས་བུ་ལོན་གྱི་ཚུལ་དུ་སྟེ། 

དད་ལྡན་གྱི་རེ་བ་བཞིན་བསྔོ་སྨོན་རྣམ་དག་བྱུང་ཚེ་དཀོར་སྒྲིབ་མི་འབྱུང་ཡང་དེ་མ་བྱུང་ན་རྣམ་སྨིན་ཚབས་ཆེན་མྱོང་དགོས་པ་དང༌། 

ཚུལ་འཆལ་གྱིས་ལྕགས་གོང་དམར་འབར་བ་ཟ་བའི་ཚུལ་དུ་གསུངས་པས་བདག་ལྟ་བུ་ནི་ཐ་མ་ལས་མ་འདས་ཏེ། དགེ་སློང་ཚུལ་ཁྲིམས་

རྣམ་པར་དག་པའི་ཚད་ཕམ་ལྷག་གིས་མ་གོས་ཤིང་རང་བཞིན་གྱི་ཁ་ན་མ་ཐོ་བ་ལ་ཤིན་ཏུ་འཛེམས་པ་ཞིག་དགོས་པས། ཕ་ཁྲིམས་

ཉིས་བརྒྱ་ང་གསུམ་ལས་རང་བཞིན་གྱི་ཁ་ན་མ་ཐོ་བའི་གྲངས་ཙམ་ཡང་མ་ཤེས་ན་སྲུང་བ་ལྟ་ཅི། དེས་ན། ལྕགས་གོང་མེ་ལྕེ་འབར་བ་

དག །ཟོས་པར་འགྱུར་བ་མཆོག་ཡིན་གྱི། །ཚུལ་འཆལ་ཡང་དག་མི་སྡོམ་པས། །ཡུལ་འཁོར་བསོད་སྙོམས་ཟ་བ་མིན། །ཞེས་པ་ལྟར་

ལྕགས་གོང་དམར་འབར་བ་ཟོས་པས་ཉེན་ཇི་ཙམ་ཆེ་ཡང་ཚེ་འདིའི་སྲོག་འདོར་བ་ཙམ་ཞིག་ཡིན་ལ། ཚུལ་ཁྲིམས་འཆལ་ཞིང་དབང་

ཡ
ོན

ི་ཆ

བ
ཞ
ི།

༄༅། །པོའི་སྒོ་མི་སྡོམ་པས་ཡུལ་འཁོར་གྱི་བསོད་སྙོམས་གཤིན་གསོན་གྱི་དཀོར་ཟ་བ་ནི་དེ་ལྟར་མིན་ཏེ། ཚེ་འདིར་ཡང་དཀོར་

སྒྲིབ་ཀྱིས་བསྒྲིབས་ནས་རིག་པ་མི་གསལ་ཞིང་ལམ་གྱི་བོགས་མི་ཐོན་པ་དང༌། ཕྱི་མར་དམྱལ་བའི་གཏིང་དུ་ལྷུང་ནས་ལོ་གྲངས་བྱེ་བ་

མང་པོར་ཁྲོ་ཆུ་ཁོལ་མའི་བཏུང་བ་དང༌། ལྕགས་ཀྱི་ཐུ་ལུམ་འབར་བའི་ཟས་ལ་ལོངས་སྤྱོད་དགོས་པ་སོགས་རྣམ་སྨིན་བརྣག་དཀའ་བ་

མྱོང་དགོས་ཤིང༌། གཞན་ཡང་བླ་མ་རྣམས་ཀྱི་གསུང་རྒྱུན་ལས། དྭགས་པོར་མཚམས་པ་ཞིག་ལ་སྦྱིན་བདག་གོང་འོག་གཉིས་ནས་

མར་དང༌། ཤ་འབུལ་གྱིན་ཡོད་པ་རྗེས་སུ་སྦྱིན་བདག་གོང་མའི་འབྲི་འོ་མ་ཤིན་ཏུ་མང་བ་ཞིག་ཏུ་སྐྱེས་ཏེ་མར་གྱི་བུ་ལོན་འཕྲོད་པ་ན། 

གཡང་དུ་ལྷུང་བ་ཆུས་ཁྱེར་ནས་སྦྱིན་བདག་འོག་མས་རྙེད་དེ་ཤའི་བུ་ལོན་ལུས་སྟེང་ནས་འཇལ་དགོས་བྱུང༌། གཞན་ཡང་ཉི་ཚེ་བའི་

དམྱལ་བར་སྐྱེས་པ་ཡང་ཡོད་དེ། གཙང་རྟ་ནག་བླ་མ་ཟེར་བ་གཤིན་གསོན་གྱི་དཀོར་མང་པོ་ཟ་བ་ཞིག་ཡར་འབྲོག་གི་མཚོ་ནང་དུ་ཉ་

ཆེན་པོ་མཚོའི་ཕྱེད་ཙམ་གང་བ་སྲོག་ཆགས་མང་པོས་ཟ་བ་གྲུབ་ཐོབ་ཅིག་གིས་གཟིགས་ནས་འཁོར་ལ་བསྟན་ཏེ་དཀོར་མ་ཟ་གསུངས། 

ཡང་དཀོར་ཟན་གྱི་བླ་མ་ཞིག་རྡོ་ཕ་བོང་གི་ནང་དུ་སྦལ་པ་ཆེ་བ་གཅིག་ལ་ཆུང་བ་མང་པོས་ཟ་བ་ཞིག་ཏུ་སྐྱེས་པ་དང༌། རང་གི་སྐྱེས་ཡུལ་

དང་ཁད་ཉེ་བ་སྤུ་ཐོག་གོང་གི་མཚོ་ཆུང་བའི་ནང་དུ་སེམས་ཅན་ཤིན་ཏུ་ཆེ་བ་དབྱར་དུས་སུ་ཆུ་ན་གནས་པའི་སྲོག་ཆགས་གཞན་གྱིས་

ཡ
ོན
་སྦ

ྱོང་ག
ི་ཆ

ོ་ག

ལྔ
། 

༄༅། །ཟ་བའི་སྡུག་བསྔལ་མ་བཟོད་པར་ལུས་འགུལ་ཞིང་བསྐྱོད་པ་ན་ཁྲག་གིས་མཚོ་དམར་པོར་འགྱུར་ཞིང༌། དགུན་དུས་སུ་

མཚོ་འཁྱགས་སྦུབས་སུ་ཚུད་པ་ན་སྟེང་དུ་སྦྲ་གུར་ཙམ་ཐོན་པ་ལ་བྱ་དང༌། གཅན་གཟན་གྱིས་རུས་པ་ལ་ཐུག་གི་བར་ཟ་བ་ཞིག་ཡོད་

པ་ཡང་དཀོར་ལ་འབག་པ་ཞིག་ཡིན་པར་གྲགས། གཞན་ཡང་འདུལ་བ་ལུང་སོགས་ལས། དགེ་འདུན་གྱི་སྤྱི་རྫས་ཐག་པ་དང༌། ཕྱགས་

མ། ཕྲུ་བ་སོགས་གནང་བ་མ་ཐོབ་པར་ལོངས་སྤྱད་པས་ཐག་པ་དང་ཕྱགས་མ་ཕྲུ་བ་ལྟ་བུ་སྐྱེས་པ་དང༌། ཤིང་ལ་བག་མེད་དུ་སྤྱད་པས་

ཤིང་ལྟ་བུ་ལ་འབུ་མང་པོས་ཟ་བ་ཞིག་ཏུ་སྐྱེས་པ་སོགས་ཉེས་དམིགས་གསུངས་པ་དང༌། རྟེན་གསུམ་ཚོང་པའི་རིན་ཤེས་ན་ལྟ་ཅི། མ་

ཤེས་པར་ཁར་སོང་ན་འགྲོ་ས་དམྱལ་བ་མིན་པ་མེད་པར་གསུངས་པ་རྣམས་ཡང་ནས་ཡང་དུ་བསམས་ནས་ཡིད་ལ་འགྱུར་བ་ཅི་ཐོན་བྱ། 

དེ་ལྟར་ཉེས་དམིགས་མཐོང་བའི་བློ་ཤུགས་དྲག་པོ་བྱུང་ན། གང་ལ་བརྟེན་ནས་སྦྱོང་བ་དང༌། གཉེན་པོ་བསྟེན་འདོད་འབྱུང༌། ཕྱིས་འཕྲོ་

གཅོད་པས་ན་རྟེན་གྱི་སྟོབས། གཉེན་པོ་ཀུན་སྤྱོད་ཀྱི་སྟོབས། ཉེས་པ་ལས་སླར་ལྡོག་པའི་སྟོབས་རྣམས་འབྱུང་བ་ཡིན་ནོ། །དེ་ཡང་ས་ལ་

བརྟེན་ནས་འགྱེལ་བ་ས་ལ་བརྟེན་ནས་ལྡང་བ་ལྟར། ཉེས་པ་བྱས་པ་ཡང་དཀོན་མཆོག་དང་སེམས་ཅན་ལ་བརྟེན་པ་གཉིས་སུ་ངེས་པས་

དང་པོ་སྐྱབས་འགྲོ་དང༌། གཉིས་པ་སེམས་བསྐྱེད་ལ་བརྟེན་ནས་སྦྱོང་དགོས་པས་དེ་གཉིས་རྟེན་གྱི་སྟོབས་སུ་བཞག །ཉེས་པ་གང་གི་

ཡ
ོན
་སྦ

ྱོང་ག
ི་ཆ

ོ་ག

དྲུ
ག

༄༅། །གཉེན་པོར་དགེ་བ་གང་ལ་འབད་ཀྱང་གཉེན་པོ་ཀུན་སྤྱོད་ཀྱི་སྟོབས་ཡིན་མོད། བསླབ་བཏུས་ལས་གཙོ་ཆེ་བ་དྲུག་གསུངས་

པ་ལས་འདིར་མཚན་དང་གཟུངས་ལ་བརྟེན་པ་ཡིན་ནོ། །ཉེས་པ་ལས་སླར་ལྡོག་པའི་སྟོབས་ནི། གཏན་ནས་སྤོང་ཐུབ་པ་གཏན་དུ་དང༌། 

དེ་མིན་ལོ་དང༌། ཟླ་བ། ཞག་ཇི་ཙམ་དུ་སྤོང་ནུས་པ་དེ་ཙམ་དུ་སྤོང་སྙམ་དུ་དམ་བཅའ་བ་མན་ངག་ཡིན་ནོ། །སྔར་བཤད་པ་ལྟར་སྡོམ་པ་

གསུམ་གྱི་བཅས་མཚམས་རྣམ་པར་དག་པར་བསྲུངས་ཏེ་རང་རང་གི་བསླབ་པ་ལ་བརྩོན་འགྲུས་བརྩམས་ན་དཀོར་སྒྲིབ་མི་འབྱུང་ཡང་

དེ་མིན་རྣམ་སྨིན་བརྣག་དཀའ་བ་སྡུག་བསྔལ་གྱི་ཚོར་བ་མི་བཟད་པ་རང་སྟེང་དུ་མྱོང་བར་ངེས་པ་དེས་ན་བདག་ལེགས་སུ་འདོད་པ་

རྣམས་ཀྱིས་ནི། ༧གུང་ཐང་འཇམ་དཔལ་དབྱངས་ཀྱིས། རང་ལ་རང་གཅེས་པར་འཛིན་པ་རྣམས་ཀྱིས་རབ་དཀོར་སྒྲིབ་ཚན་པོ་ཆེས་

མ་གོས་པ་དང༌། མ་མཐའ་ཡང་དཀོར་སྒྲིབ་སྦྱོང་བའི་ཐབས་མ་ནོར་བ་རེ་ལ་འབད་པར་བྱེད་དགོས་སོ། །གསུངས་པ་ལྟར་ཕྱག་ལེན་ལ་

ཐེབས་པར་མཛད་དུ་གསོལ། ད་ནི་དངོས་ལ་འཇུག་པར་བྱ་སྟེ། གཙང་ཞིང་ཡིད་དུ་འོང་བའི་གནས་སུ་རིན་ཆེན་མེ་སོགས་སྐུ་གསུང་

ཐུགས་ཀྱི་རྟེན་བཀྲམ། མཆོད་སྤྲིན་སྣ་ལྔ་སོགས་བཟང་ལ་གྱ་ནོམ་པ་བཀོད་པ་མཛེས་པར་བཤམས། རང་ཉིད་གཙང་སྦྲ་དང་བཅས་བདེ་

བའི་སྟན་ལ་གུས་པ་དང་ལྡན་པར་འཁོད་དེ། དགེ་སེམས་ཁྱད་པར་ཅན་གྱི་ངང་ནས་སྐྱབས་སེམས་བྱ་བ་ནི། སངས་རྒྱས་ཆོས་

ཡ
ོན
་སྦ

ྱོང་ག
ི་ཆ

ོ་ག

བ
དུ
ན
།

༄༅། །དང་ཚོགས་ཀྱི་མཆོག་རྣམས་ལ། །བྱང་ཆུབ་བར་དུ་བདག་ནི་སྐྱབས་སུ་མཆི། །བདག་གིས་སྦྱིན་

སོགས་བགྱིས་པ་འདི་དག་གིས། །འགྲོ་ལ་ཕན་ཕྱིར་སངས་རྒྱས་འགྲུབ་པར་ཤོག །ཅེས་ལན་གསུམ། ས་གཞི་

སོགས་བྱིན་གྱིས་བརླབ་པ་ནི། མཆོག་གསུམ་རྒྱལ་བ་སྲས་བཅས་བདེན་པའི་བྱིན། །ཚོགས་གཉིས་མངའ་ཐང་

ཆོས་དབྱིངས་དག་པའི་མཐུས། །ཞིང་འདིར་ཉེས་པའི་སྐྱོན་དང་ཡོངས་བྲལ་ཏེ། །བདེ་བ་ཅན་གྱི་ཞིང་ལྟར་

འབྱོར་གྱུར་ཅིག །ནེམ་ཞིང་སྤར་བའི་བཻཌཱུར་མཎྜ་ལར། །གསེར་གྱི་མིག་མང་རིས་ཀྱིས་མཛེས་པར་

བྲིས། །མཚོ་དང་རྫིང་བུ་སྐྱེད་ཚལ་མེ་ཏོག་བཀྲ། །དྲི་བསུང་ངད་ལྡང་འདབ་ཆགས་སྙན་འགྱུར་བཀྱེ། །བར་

མཚམས་ལྷ་མིའི་གཅེས་ནོར་མཆོད་པའི་རྫས། །ཡིད་འོང་གཞལ་དུ་མེད་པས་ཡོངས་སུ་ཁྱབ། །སྲིད་ཞིའི་

འབྱོར་ཚོགས་ཀུན་བསྡུས་ཕོ་བྲང་ཆེ། །གྲུ་བཞི་ལྷམ་ཞིང་ལྟ་ན་སྡུག་པའི་དབུས། །སེང་གེས་བཏེགས་པའི་

རིན་ཆེན་པད་ཟླའི་ཁྲིར། །བཅོམ་ལྡན་རིན་ཆེན་འདོ་ཀྱི་རྒྱལ་པོ་མཆོག །སྐུ་མདོག་དམར་པོ་ས་གནོན་མཉམ་

གཞག་ཅན། །ཆོས་གོས་གསུམ་གསོལ་མཚན་དཔེའི་གཟི་བྱིན་འབར། །མཉམ་གཞག་ངང་ལས་འགྲོ་བའི་

ཡ
ོན
་སྦ

ྱོང་ག
ི་ཆ

ོ་ག

བ
རྒྱ

ད
།

༄༅། །དོན་མཛད་ཕྱིར། །སྐྱིལ་ཀྲུང་གིས་བཞུགས་སྐུ་ལས་འོད་ཕུང་འཕྲོ། །གྲངས་མེད་རྒྱལ་བ་དེ་སྲས་

འཁོར་དང་བཅས། །མཆོད་སྤྲིན་རྒྱ་མཚོར་དགྱེས་དགུར་རོལ་གྱུར་ཅིག །སྤྱན་འདྲེན་པ་ནི། བདག་ཅག་དད་

ཅིང་མོས་པའི་གསོལ་འདེབས་པ། །ཆགས་ཐོགས་སྒྲིབ་མེད་སྤྱན་གྱིས་ལེགས་གཟིགས་ནས། །ནོར་བུ་སྣང་

བ་ཅན་སོགས་ཞིང་ཁམས་ནས། །རིན་ཆེན་འོད་ཀྱི་རྒྱལ་པོ་གཤེགས་སུ་གསོལ། །མ་ལུས་སེམས་ཅན་

ཀུན་གྱི་མགོན་གྱུར་ཅིང༌། །བདུད་སྡེ་དཔུང་བཅས་མི་བཟད་འཇོམས་མཛད་ལྷ། །དངོས་རྣམས་མ་ལུས་ཡང་

དག་མཁྱེན་གྱུར་པའི། །བཅོམ་ལྡན་འཁོར་བཅས་གནས་འདིར་གཤེགས་སུ་གསོལ། །ཞེས་སྤྱན་འདྲེན། 

བཅོམ་ལྡན་འདིར་ནི་བྱོན་པ་ལེགས། བདག་ཅག་བསོད་ནམས་སྐལ་པར་ལྡན། །བདག་གི་མཆོད་ཡོན་བཞེས་

ནས་ཀྱང༌། །ཐུགས་ལ་དགོངས་ཤིང་གནང་བར་མཛོད། །ཇི་ལྟར་བལྟམས་པ་ཙམ་གྱིས་ནི། །ལྷ་རྣམས་ཀྱིས་

ནི་ཁྲུས་གསོལ་ལྟར། །ལྷ་ཡི་ཆུ་ནི་དག་པ་ཡིས། །དེ་བཞིན་བདག་གིས་སྐུ་ཁྲུས་གསོལ། །རྒྱལ་བའི་གསང་

གསུམ་ཉོན་མོངས་མི་མངའ་ཡང༌། །བདག་ཅག་སྒོ་གསུམ་སྒྲིབ་པ་སྦྱོང་སླད་དུ། །རྒྱལ་བའི་གསང་གསུམ་

ཡ
ོན

ད
གུ

།

༄༅། །ཁྲུས་ཆབ་འདི་གསོལ་བས། །བདག་ཅག་སྒོ་གསུམ་དྲི་མ་དག་གྱུར་ཅིག །དེ་བཞིན་གཤེགས་པ་

རྣམས་དང་དེ་སྲས་ལ། །རིན་ཆེན་བུམ་པོ་མང་པོ་སྤོས་ཀྱི་ཆུས། །ཡིད་འོང་ལེགས་པར་བཀང་བ་གླུ་དང་

ནི། །རོལ་མོར་བཅས་པ་དུ་མས་སྐུ་ཁྲུས་གསོལ། །དེ་དག་སྐུ་ལ་མཚུངས་པ་མེད་པའི་གོས། །གཙང་ལ་དྲི་

རབ་བསྒོས་པས་སྐུ་དབྱིའོ། །སྟོང་གསུམ་ཀུན་ཏུ་དྲི་ངད་ལྡང་བ་ཡི། །དྲི་མཆོག་རྣམས་ཀྱིས་ཐུབ་དབང་

རྣམས་ཀྱི་སྐུ། །གསེར་སྦྱངས་བཙོ་མ་བྱི་དོར་བྱས་པ་ལྟར། །འོད་ཆགས་འབར་བ་འདི་དག་བྱུག་པར་

བགྱི། །དེ་ནས་དེ་ལ་ཁ་དོག་ལེགས་བསྒྱུར་བའི། །ན་བཟའ་ཤིན་ཏུ་དྲི་ཞིམ་དམ་པ་དང༌། །གོས་བཟང་སྲབ་

ལ་འཇམ་པ་སྣ་ཚོགས་པ། །རྒྱན་མཆོག་བརྒྱ་ཕྲག་དེ་དང་དེ་དག་འབུལ། །བདག་དང་འགྲོ་ལ་ཐུགས་བརྩེའི་

ཕྱིར། །ཉིད་ཀྱི་རྫུ་འཕྲུལ་མཐུ་ཡིས་ནི། །ཇི་སྲིད་མཆོད་པ་བདག་བགྱིད་ན། །དེ་སྲིད་བཅོམ་ལྡན་བཞུགས་

སུ་གསོལ། །ཞེས་ཁྲུས་གསོལ་ན་སྡིག་སྒྲིབ་འདག་པའི་རྟེན་འབྲེལ་གྱི་གནད་ཡོད། ཚོགས་གསོག་བའི་ཐབས་ཡན་ལག་བདུན་པ་

ནི། སྐུ་མདོག་དམར་པོ་ས་གནོན་མཉམ་གཞག་ཅན། །ནོར་བུ་སྣང་བ་ཅན་གྱི་ཞིང་གི་དཔལ། །དཀོར་སྒྲིབ་

༄༅། །ཉེས་པའི་ཚང་ཚིངས་སྲེག་མཛད་པའི། །བཅོམ་ལྡན་རིན་ཆེན་མེ་ལ་ཕྱག་འཚལ་ལོ། །ཇི་སྙེད་སུ་

དག་ཅེས་པ་ནས། སོ་སོར་བཤགས། །མཆོག་གསུམ་དཀོར་དང་དད་པས་བྱིན་པའི་རྫས། །འཇུ་དཀའི་དཀོར་

ལ་བག་མེད་སྤྱད་པ་ཡི། །རྣམ་སྨིན་བརྣག་དཀའི་བུ་ལོན་ཆགས་པ་ཀུན། །འགྱོད་ཅིང་གདུང་བའི་ཡིད་ཀྱིས་

བཤགས་པར་བགྱི། །ཕྱོགས་བཅུའི་རྒྱལ་བ་ཞེས་པ་ནས། ཕྱིར་བསྔོའོ། །མཎྜལ་རྒྱས་བསྡུས་ཅི་རིགས་འབུལ། དེ་ནས། 

བཅོམ་ལྡན་འདས་དེ་བཞིན་གཤེགས་པ་དགྲ་བཅོམ་པ་ཡང་དག་པར་རྫོགས་པའི་སངས་རྒྱས་རིན་ཆེན་

བ
ཅུ
།

འདོ་ཀྱི་རྒྱལ་པོ་མེ་འདོ་རབ་ཏུ་གསལ་བ་ལ་ཕྱག་འཚལ་ལོ། །ཞེས་རིང་བའམ། དེ་བཞིན་གཤེགས་པ་རིན་ཆེན་

མེ་ལ་ཕྱག་འཚལ་ལོ། །ཞེས་ཐུང་བ་གང་རུང་ཅི་འགྲུབ་བཟླས་རྗེས། རིན་ཆེན་འདོ་ཀྱི་རྒྱལ་པོ་དགོངས་སུ་གསོལ། །མི་

ཤེས་བག་མེད་མ་གུས་ཉོན་མོངས་པའི། །དབང་གྱུར་ཉེས་ལྟུང་ཕུང་པོ་ཅི་མཆིས་དང༌། །ཁྱད་པར་དུས་ངན་

བསོད་ནམས་དམན་པའི་མཐུས། །དཀོན་མཆོག་དཀོར་དང་རྟེན་གསུམ་ཚོང་པའི་རིན། །རིག་གམ་མ་རིག་

དབང་གིས་སྤྱད་པ་དང༌། །འཇུ་དཀའ་གཤིན་གསོན་དད་པས་བྱིན་པའི་རྫས། །བག་མེད་སྤྱད་པའི་རྣམ་སྨིན་

༄༅། །བརྣག་དཀའ་བ། །གདུང་བའི་ཡིད་ཀྱིས་བཤགས་ཤིང་སྡོམ་ལགས་ན། །ཐུགས་རྗེའི་ཤུགས་ཀྱིས་

དག་པར་མཛད་དུ་གསོལ། །དེ་ལྟར་གསོལ་བ་བཏབ་པས་ལྷ་ཚོགས་ཀྱི། །སྐུ་ལས་འདོ་འཕྲོས་རང་གཞན་

ལུས་སེམས་ཞུགས། །དབྱིངས་རིག་རྣམ་པར་དག་པའི་གསེར་སྦྱངས་ཁམས། །ཉེས་ལྟུང་གཡའ་ཡིས་གོས་

རྣམས་དག་གྱུར་ཏེ། །གསེར་འགྱུར་རྩི་ཡིས་ཟིན་པའི་དངོས་པོ་ལྟར། །སྐད་ཅིག་ཉིད་ལ་སངས་རྒྱས་ཐོབ་

པར་གྱུར། །པར་བསམས་ལ། ན་མཿས་མནྟ་པྲ་བྷཱ་རཱ་ཛཱ་ཡ། ཏ་ཐཱ་ག་ཏཱ་ཡ། ཨརྷ་ཏེ་སམྱཀྶཾ་བུདྡྷ་ཡ། ན་མོ་མཉྫུ་

བ

ཤྲཱི་ཡ། ཀུ་མཱ་ར་བྷཱུ་ཏཱ་ཡ། བོ་དྷི་སཏྭ་ཡ། མཧཱ་སཏྭ་ཡ། མཧཱ་ཀཱ་རུ་ཎི་ཀཱ་ཡ། ཏདྱ་ཐཱ། ཨོཾ་ནི་རཱ་ལམྦྷེ། ནི་རཱ་བྷཱ་

སེ། ཛ་ཡེ་ཛ་ཡེ་ལམྦྷེ། མཧཱ་མ་ཏེ་དཀྵེ་དཀྵེ་ཎཾ་མེ་པ་རི་ཤོ་དྷཱ་ཡ་སྭཱཧཱ། ཅི་འགྲུབ་བཟླས་རྗེས། དགེ་བ་འདི་ཡིས་

མྱུར་དུ་བདག །འདོ་ཀྱི་རྒྱལ་པོ་འགྲུབ་གྱུར་ཅིང༌། །འགྲོ་བ་གཅིག་ཀྱང་མ་ལུས་པ། །དེ་ཡི་ས་ལ་འགོད་པར་

ཤོག །འདིའི་ཕན་ཡོན་དཀོར་གྱི་ཕུང་པོ་རི་རབ་ཙམ་ཡང་འབྱོངས་པར་གསུངས་པ་དང༌། ཡོན་བདག་དེའི་ཡོན་ཡོངས་སུ་འཕེལ་པར་

འགྱུར་ཞིང་ཚོགས་ཐམས་ཅད་ཡོངས་སུ་རྫོགས་པར་འགྱུར་རོ། །ཞེས་གསུངས་པ་རྣམས་ལ་ཡིད་ཆེས་ཤིང་ཐེ་ཚོམ་མེད་པ་དང༌། སྡིག་

༄༅། །པའི་ངོ་བོ་རང་བཞིན་གྱིས་མ་གྲུབ་པའི་ཕྱིར། བཤགས་པས་ལྷག་མེད་དུ་དག་སོང་སྙམ་པ་བྱས་ན་སྡིག་པ་འདག་པ་ལ་

སྟོབས་ཆེ་བ་མན་ངག་ཡིན་ནོ། །མཇུག་ཆོག་ནི། སྐུ་མདོག་དམར་པོ་ས་གནོན་མཉམ་གཞག་ཅན། །ནོར་བུ་སྣང་བ་

ཅན་གྱི་ཞིང་གི་དཔལ། །དཀོར་སྒྲིབ་ཉེས་པའི་ཚང་ཚིང་སྲེག་མཛད་པའི། །བཅོམ་ལྡན་རིན་ཆེན་མེ་ལ་ཕྱག་

འཚལ་ལོ། །དངོས་བཤམས་ཡིད་སྤྲུལ་མཆོད་པ་མ་ལུས་འབུལ། །ཐོགས་མེད་ནས་བསགས་སྡིག་ལྟུང་

ཐམས་ཅད་བཤགས། །སྐྱེ་འཕགས་དགེ་བ་རྣམས་ལ་རྗེས་ཡི་རང༌། །འཁོར་བ་མ་སྟོང་བར་དུ་ལེགས་

བཞུགས་ནས། །འགྲོ་ལ་ཆོས་ཀྱི་འཁོར་ལོ་བསྐོར་བར་བསྐུལ། །འདིས་མཚོན་དགེ་བ་བྱང་ཆུབ་ཆེན་པོ་

བསྔོ། །དེ་ལྟར་ཕྱག་མཆོད་མཚན་དང་གཟུངས་བཟླས་པའི། །རྣམ་དཀར་ཟླ་བའི་ལང་ཚོར་འཛུམ་པ་

དེས། །ཚེ་རབས་ཀུན་ཏུ་མཚན་ལྡན་བླ་མ་ཡིས། །འབྲལ་བ་མེད་པར་རྗེས་སུ་འཛིན་པར་ཤོག །དཀོར་སྒྲིབ་

ཉེས་པའི་རྣམ་སྨིན་ཆེས་ལྕི་བས། །བཟོད་དཀའ་ངན་འགྲོའི་རྒྱ་མཚོར་ལྷུང་བ་རྣམས། །སྒྲོལ་བྱེད་བྱིན་རླབས་

ཐུགས་རྗེའི་གྲུ་བོ་ཆེས། །དྲངས་ནས་མངོན་མཐོའི་ས་ལ་རེག་གྱུར་ཅིག །བདེ་འགྲོ་ན་ཡང་དེ་ཡི་རྒྱུ་མཐུན་

༄༅། །སོགས། །སྡུག་བསྔལ་གསུམ་གྱི་མེ་ཀླུང་རབ་འཁྲུགས་པས། །སྲིད་པའི་བདེ་ལ་ཆ་ཙམ་མི་སྨོན་

པར། །རྣམ་གྲོལ་བདུད་རྩིས་ཡིད་ལ་དཔལ་སྟེར་ཤོག །རང་ཉམས་ལ་དཔག་མ་རྒན་སེམས་ཅན་

རྣམས། །བསྒྲལ་ཕྱིར་བྱང་ཆུབ་མཆོག་ཏུ་སེམས་བསྐྱེད་ནས། །རླབས་ཆེན་སྤྱོད་པ་རྒྱ་མཚོར་བསླབས་པའི་

མཐུས། །སྐུ་གསུམ་རིན་ཆེན་བདེ་བླག་ཐོབ་གྱུར་ཅིག །གཞན་ཡང་བདག་གཞན་དུས་གསུམ་དང་འབྲེལ་

བའི། །ལེགས་བྱས་ཉི་མ་འབར་བའི་ཟེར་ཕྲེང་གིས། །མི་མཐུན་རྒུད་པའི་སྨག་གི་གོ་སྐབས་འཕྲོག །ཐུབ་

བསྟན་སྣང་བས་ས་ཆེན་ཁྱབ་གྱུར་ཅིག །ཅེས་སོགས་བསྔོ་བ་དང་སྨོན་ལམ་རྣམ་པར་དག་པས་མཐའ་བརྒྱན་པར་བྱའོ། །དེ་

ནས། སྐྱབས་ཡུལ་རྣམས་མི་དམིགས་པར་བསམ་པའམ།  རང་གནས་སུ་གཤེགས་པའམ། འདོ་ཀྱི་རྣམ་པར་ཞུ་སྟེ་སྨིན་མཚམས་ནས་

ཐིམ་པས་བྱིན་གྱིས་བརླབ་པར་གྱུར། པར་བསམ། དེ་ལྟར་ཉེས་པ་བྱས་པས་རྣམ་སྨིན་སོགས་ཇི་ལྟར་འབྱུང་བ་དང༌། སྟོབས་བཞིའི་

བཤགས་པ་བྱས་པས་འདག་ཏུ་རུང་བ་སོགས་ལས་འབྲས་ཀྱི་ཚུལ་ལ་ངེས་པ་དྲངས་ཏེ། དུས་དབང་གིས་སེར་སྐྱ་ཕལ་ཆེར་དཀོན་

མཆོག་གསུམ་ལ་བརྟེན་པའི་དཀོར་དང༌། དགེ་འདུན་གྱི་སྤྱི་རྫས། རྟེན་གསུམ་ཚོང་བའི་རིན་སོགས་ལ་རང་གིས་དེར་ཤེས་པའམ། མ་

༄༅། །ཤེས་པ་ཅི་རིགས་པས་ལོངས་སྤྱོད་པ་བཟློག་ཏུ་མེད་པའི་སྐབས་སུ་ཚང་མས་དཀོར་སྒྲིབ་སྦྱོང་ཐབས་འདི་ལྟ་བུ་རེ་ལ་འབད་

ན་དོན་ཡོད་པར་སེམས་སོ། །མ་ཤེས་པའམ་རང་གིས་མ་བྱས་པས་སྐྱོན་མེད་སྙམ་ན། མིན་ཏེ། སྐྱེར་སྒང་པ་ཆེན་པོའི་ལོ་རྒྱུས་བཞིན་

ནོ། །འདི་ལྟུང་བཤགས་ཆོ་ག་དང་བསྒྲགས་ཚེ། རྒྱས་པར་བྱེད་ན། རིན་ཆེན་མེའི་ཕྱག་མཆོད་གསོལ་འདེབས་རྗེས་སུ། སྐྱབས་སེམས་

ནས། ཐུབ་བསྟན་སྣང་བས་ས་ཆེན་ཁྱབ་གྱུར་ཅིག །ཅེས་པའི་བར་བཏོན། འབྲིང་མཚན་རྒྱས་པ་ནས། ས་ཆེན་ཁྱབ་གྱུར་ཅིག །བར་

དང༌། ཤིན་ཏུ་བྲེལ་སྐབས་རིན་ཆེན་མེའི་མཚན་གྱི་རྗེས་སུ། རིན་ཆེན་འོད་ཀྱི་རྒྱལ་པོ་དགོངས་སུ་གསོལ། །ཞེས་པ་ནས་གཟུངས་ཅི་

འགྲུབ་དང༌། དེ་ཡི་ས་ལ་འགོད་པར་ཤོག །བར་སོང་རྗེས། སྐུ་མདོག་དམར་པོ་ས་གནོན་མཉམ་གཞག་མཛད། ཅེས་སོགས་ཆོ་ག་སྤྱི་

ལ་འཇུག་པར་བྱའ།ོ །སྨྲས་པ། དཀོར་སྒྲིབ་རྦ་རླབས་དྲག་པོས་ཡོངས་ཁྱེར་ནས། །ངན་འགྲོའི་རྒྱ་མཚོར་ལྟུང་བས་

འཇིགས་པ་རྣམས། །སྒྲོལ་བྱེད་རིན་ཆེན་མེ་ཡི་ཐུགས་རྗེར་བརྟེན། །ཆོག་བསྒྲིགས་གྲུ་གཟིངས་འདི་ལ་འཇུག་

པར་རིགས། །འོན་ཀྱང་སྔ་མའི་ལེགས་བཤད་ཉིན་བྱེད་དྲུང༌། །གསར་རྩོམ་མེ་ཁྱེར་འདི་འདྲ་དོན་གྱིས་

དབེན། །དེ་ལྟ་ན་ཡང་ནན་གྱིས་བསྐུལ་བ་དང༌། །རང་གཞན་འགའ་ལ་ཕན་རེའི་བསམ་པས་བྱས། །འདི་ལས་

༄༅། །རྣམ་དཀར་ཆ་ཙམ་ཐོབ་སྲིད་ན། །དེ་ཡིས་ཐུབ་བསྟན་སྣང་བ་མི་ནུབ་ཅིང༌། །འགྲོ་བའི་བདེ་སྐྱིད་

པད་མོ་བཞད་པའི་གཉེན། །སྟོབས་བཅུ་མངའ་བའི་གོ་འཕང་མྱུར་ཐོབ་ཤོག །ཅེས་ཡོན་སྦྱོང་གི་ཆོ་ག་སྒྲོལ་བྱེད་

ཐུགས་རྗེའི་གྲུ་གཟིངས་ཞེས་བྱ་བ་འདི་ནི། རང་གིས་མཆེད་གྲོགས་བིཀྵུ་སུ་དྷི་བ་ལ་པུཥྟཱས་དཀོར་སྒྲིབ་སྦྱོང་ཐབས་སུ་ཆོག་བསྒྲིགས་

པར་དུ་བསྐྲུན་རྒྱུའི་འདུན་པ་དང་བཅས་ཡང་ཡང་ནན་གྱིས་བསྐུལ་ངོ་མ་བཟློག་པར། ཆོས༵་ཀྱིས་ཕོངས་ཤིང་འདུ་ཤེས་གསུམ་ལྡ
༵
ན་པ༵ས། 

ཕྱི་ལོ་༡༩༦༩ལོར་མཉམ་མེད་ཉི་མའི་གཉེན་གྱིས་ཟག་བྲལ་ཡེ་ཤེས་ཀྱི་བདུད་རྩི་མངོན་དུ་མཛད་པའི་དུས་ཁྱད་པར་ཅན་གྱི་ཉིན། མདོ་

རྐྱང་གི་ཚུལ་དུ་ལྷ་ལྡན་རང་བཞིན་ཆོས་ཀྱི་ཞིང་སར་བྲིས་པ་འདིས་ཀྱང་རང་གཞན་ཡོངས་ལ་ཕན་ཐོག་པར་གྱུར་ཅིག། །།    ༈ ཨོཾ་

ན་མོ་བྷ་ག་ཝ་ཏེ། སརྦ་དུརྒ་ཏི་པ་རི་ཤོ་དྷ་ན་རཱ་ཛཱ་ཡ། ཏ་ཐཱ་ག་ཏཱ་ཡ། ཨརྷ་ཏེ་སམྱཀྶཾ་བུདྡྷཱ་ཡ། ཏདྱ་ཐཱ། ཨོཾ་

ཤོ་དྷ་ནེ་ཤོ་དྷ་ནེ། སརྦ་པཱ་པཾ་བི་ཤོ་དྷ་ནི་ཤུདྡྷེ་བི་ཤུདྡྷེ། སརྦ་ཀརྨ། ཨཱ་ཝ་ར་ཎ་བི་ཤོ་དྷ་ནེ་སྭཱཧཱ། ༈ ན་མོ་རཏྣ་

ཏྲ་ཡཱ་ཡ།  ཨོཾ་ཀཾ་ཀ་ནི་ཀཾ་ཀ་ནི། རོ་ཙ་ནི་རོ་ཙ་ནི། ཏྲོ་ཊ་ནི་ཏྲོ་ཊ་ནི། ཏྲཱ་ས་ནི་ཏྲཱ་ས་ནི། པྲ་ཏི་ཧ་ན་པྲ་ཏི་ཧ་ན། 

སརྦ་ཀརྨ་པ་རཾ་པཱ་ར་ཎི་མེ། སརྦ་སཏྭ་ནཱཉྩ་སྭཱཧཱ། ༈  ཨོཾ་ན་མོ་བྷ་ག་ཝ་ཏེ་སརྦ་ཏྲཻ་ལོཀྱ་པྲ་ཏི་བི་ཤིཥྟ་ཡ། བུདྡྷཱ་

༄༅། །ཡ་ཏེ་ནཱ་མཿ ཏདྱ་ཐཱ། ཨོཾ་བྷྲཱུཾ་བྷྲཱུཾ་བྷྲཱུཾ་ཤོ་ངྷ་ཡ་ཤོ་ངྷ་ཡ། བི་ཤོ་ངྷ་ཡ་བི་ཤོ་ངྷ་ཡ། ཨ་ས་མ་ས་མནྟ་ཨ་

བ་བྷཱ་སྥ་ར་ཎ་ག་ཏི། ག་ག་ན་སྭ་བྷཱ་བ་བི་ཤུངྔྷེ། ཨ་བྷི་ཥིཉྩནྟུ་མཱཾ། སརྦ་ཏ་ཐཱ་ག་ཏ། སུ་ག་ཏ་བ་ར་བ་ཙ་ན་ཨ་

མྲ໏་ཏ་ཨ་བྷི་ཥེ་ཀེ་ར། མཧཱ་མུ་དྲཱ་མནྟྲ་པ་དཿཻཨཱ་ཧ་ར་ཨཱ་ཧ་ར། མ་མ་ཨཱ་ཡུསྶཾ་དྷཱ་ར་ཎི། ཤོ་ངྷ་ཡ་ཤོ་ངྷ་ཡ། བི་

ཤོ་ངྷ་ཡ་བི་ཤོ་ངྷ་ཡ། ག་ག་ན་སྭ་བྷཱ་བ་བི་ཤུངྔྷེ། ཨུཥྞཱི་ཥ་བི་ཛ་ཡ་པ་རི་ཤུདྡྷེ། ས་ཧ་སྲ་རསྨི་སཉྩོ་དི་ཏེ། སརྦ་

ཏ་ཐཱ་ག་ཏ་ཨ་བ་ལོ་ཀི་ནི། ཥཊྤཱ་ར་མི་ཏཱ་པ་རི་པཱུ་ར་ཎི། སརྦ་ཏ་ཐཱ་ག་ཏ་མཱ་ཏེ། ད་ཤ་བྷཱུ་མི་པྲ་ཏིཥྛི་ཏེ། སརྦ་ཏ་

ཐཱ་ག་ཏཱ་ཧྲ໏་ད་ཡ། ཨ་ངྷིཥྛཱ་ན་ཨངྷིཥྛཱི་ཏེ། མུ་དྲེ་མུ་དྲེ་མཧཱ་མུ་དྲེ། བཛྲ་ཀཱ་ཡ་སཾ་ཧ་ཏ་ན་པ་རི་ཤུངྔྷཻ། སརྦ་ཀརྨ་

ཨཱ་བ་ར་ཎ་བི་ཤུངྔྷེ། པྲ་ཏི་ཝརྟ་ཡ་མ་མ་ཨཱ་ཡུར། བི་ཤུངྔྷཻ་སརྦ་ཏ་ཐཱ་ག་ཏ། ས་མ་ཡ་ཨ་ངྷིཥྛཱ་ན་ཨངྷིཥྛཱི་ཏེ། ཨོཾ་

མུ་ནི་མུ་ནི་མཧཱ་མུ་ནི། བི་མུ་ནི་བི་མུ་ནི་མཧཱ་བི་མུ་ནི། མ་ཏི་མ་ཏི་མཧཱ་མ་ཏི། མ་མ་ཏི་སུ་མ་ཏི་ཏ་ཐཱ་ཏཱ། བྷ་

ཏ་ཀོ་ཊི་པ་རི་ཤུངྔྷེ། བི་སྥུ་ཊ་བུདྡྷི་ཤུངྔྷེ། ཧེ་ཧེ་ཛ་ཡ་ཛ་ཡ། བི་ཛ་ཡ་བི་ཛ་ཡ། སྨ་ར་སྨ་ར། སྥ་ར་སྥ་ར། སྥཱ་ར་

ཡ་སྥཱ་ར་ཡ། སརྦ་བུངྔྷ་ཨ་ངྷིཥྛཱ་ན་ཨངྷིཥྛཱི་ཏེ། ཤུངྷྔེ་ཤུངྔྷེ། བུད་ངྷེ་བུད་ངྷེ། བཛྲེ་བཛྲེ་མཧཱ་བཛྲེ། སུ་བཛྲེ་བཛྲ་

༄༅། །གརྦྷེ་ཛ་ཡ་གརྦྷེ། བི་ཛ་ཡ་གརྦྷེ། བཛྲ་ཛྭ་ལ་གརྦྷེ། བཛྲོདྦྷ་བེ། བཛྲ་སཾ་བྷ་ཝེ། བཛྲེ་བཛྲི་ནི། བཛྲ་མ་

བྷ་བ་ཏུ་མ་མ་ཤ་རཱི་རཾ། སརྦ་སཏྭཱ་ནཱཉྩ་ཀཱ་ཡ་པ་རི་ཤུད་ངྷིརྦྷ་བ་ཏུ། མེ་ས་དཱ་སརྦ་ག་ཏི་པ་རི་ཤུངྔྷིཥྩ། སརྦ་ཏ་

ཐཱ་ག་ཏཱཥྩ། མཱཾ་ས་མཱ་ཤྭཱ་ས་ཡནྟུ། བུདྡྷྱ་བུདྡྷྱ། སིདྡྷྱ་སིདྡྷྱ། བོ་ངྷ་ཡ་བོ་ངྷ་ཡ། བི་བོ་ངྷ་ཡ་བི་བོ་ངྷ་ཡ། མོ་ཙ་ཡ་

མོ་ཙ་ཡ། བི་མོ་ཙ་ཡ་བི་མོ་ཙ་ཡ། ཤོ་ངྷ་ཡ་ཤོ་ངྷ་ཡ། བི་ཤོ་ངྷ་ཡ་བི་ཤོ་ངྷ་ཡ། ས་མནྟ་ན་མོ་ཙ་ཡ་མོ་ཙ་ཡ། 

ས་མནྟ་རསྨི་པ་རི་ཤུད་དྷེ། སརྦ་ཏ་ཐཱ་ག་ཏ་ཧྲི་ད་ཡ། ཨ་ངྷིཥྛཱ་ན་ཨངྷིཥྛཱི་ཏེ། མུ་དྲེ་མུ་དྲེ་མཧཱ་མུ་དྲེ། མ་ཧཱ་མུ་

དྲཱ་མནྟྲ་པ་དཿཻསྭཱཧཱ། ཨོཾ་བྷྲཱུཾ་སྭཱཧཱ། ཨོཾ་ཨཱ་མྲ໏་ཏ་ཨཱ་ཡུརྡ་དེ་སྭཱཧཱ། ༈ ཨོཾ་ན་མསྟྲཻ་ཡ་དྷྭི་ཀཱ་ནི། སརྦ་ཏ་ཐཱ་ག་ཏཱ་ཧྲི་ད་

ཡ་གརྦྷེ། ཛྭ་ལ་ཛྭ་ལ། དྷརྨ་དྷཱ་ཏུ་གརྦྷེ། སམྦྷ་ར་མ་མ་ཨཱ་ཡུཿསཾ་ཤོ་དྷ་ཡ་མ་མ་སརྦ་པཱ་པཾ། སརྦ་ཏ་ཐཱ་ག་ཏ་ས་

མནྟོཥྞི་ཥ་བི་མ་ལེ་བི་ཤུདྡྷེ། ཧཱུཾ་ཧཱུཾ་ཧཱུཾ་ཧཱུཾ། ཨཾ་བཾ་སཾ་ཛཾཿསྭཱཧཱ། ༈ ཨོཾ་པདྨོཥྞཱི་ཥ་བི་མ་ལེ་ཧཱུཾ་ཕཊ་སྭཱཧཱ། གོང་གི་

ངན་སོང་སྦྱོང་བའི་གཟུངས་སྡེ་ལྔ་བཟླས་ཏེ་ཤི་བའི་རོའམ། སྐྲ་དང་རུས་པ་སོགས་ལ་བཏབ་པ་དང༌། སྔགས་བཟླས་པའི་བྱེ་མ་ལྟ་བུ་

དུར་ཁྲོད་དུ་གཏོར་བ་དང༌། འགྲོ་བ་འཆི་ཁ་མའི་རྣ་ལམ་དུ་བསྒྲགས་པ་དང༌། ཡི་གེར་བྲིས་པ་མིག་གིས་མཐོང་བས་ཀྱང་སེམས་ཅན་དེ་

༄༅། །ངན་སོང་ལས་ངེས་པར་ཐར་བར་གསུངས་པ་སོགས་ཕན་ཡོན་མཐའ་ཡས་པས། རང་གི་ཟས་གོས་དང་ལུས་ལོངས་སྤྱོད་

ཐམས་ཅད་སེམས་ཅན་གཞན་ཁོ་ནའི་དྲིན་ལས་འབྱུང་བར་ཤེས་པར་བྱས་ཏེ་བཟའ་བཏུང་གོས་ནོར་སོགས་གང་ལ་ལོངས་སྤྱད་ཀྱང་

དྲིན་གཟོའི་བསམ་པ་དང་ལྡན་པས་ཤ་རུས། པགས་པ། བལ། སྣམ་བུ་སོགས་ལ་བཟླས་བརྗོད་ཀྱི་ཕུས་གདབ་པ་ཚུན་ཆད་འབྲེལ་ཚད་

དོན་ལྡན་གྱི་སེམས་བསྐྱེད་སྨོན་འདུན་ཤུགས་དྲག་དང་བཅས་ལག་ལེན་དུ་བསྟར་གང་ཐུབ་གལ་ཆེའོ། ། ༈ ན་མོ་རཏྣ་ཏྲ་ཡཱ་ཡ། 

ན་མཿཨཱརྱ་ཛྙཱ་ན་སཱ་ག་ར། བ་ཻརོ་ཙ་ན། བྻ ཱུ་ཧ་རཱ་ཛ་ཡ། ཏ་ཐཱ་ག་ཏཱ་ཡ། ཨརྷ་ཏེ་སམྱཀྶཾ་བུདྡྷཱ་ཡ། ན་མཿསརྦ་ཏ་

ཐཱ་ག་ཏེ་བྷྱཿ ཨརྷ་ཏེ་བྷྱཿ སམྱཀྶཾ་བུདྡྷཱ་བྷྱཿ ན་མཿཨཱརྱ་ཨ་ཝ་ལོ་ཀི་ཏེ་ཤྭ་རཱ་ཡ། བོ་དྷི་སཏྭ་ཡ། མཧཱ་སཏྭ་ཡ། 

མཧཱ་ཀཱ་རུ་ནི་ཀཱ་ཡ། ཏདྱ་ཐཱ། ཨོཾ་དྷ་ར་དྷ་ར། དྷི་རི་དྷི་རི། དྷུ་རུ་དྷུ་རུ། ཨིཊྚེ་ཝཊྚེ། ཙ་ལེ་ཙ་ལེ། པྲ་ཙ་ལེ་པྲ་ཙ་

ལེ། ཀུ་སུ་མེ་ཀུ་སུ་མེ་ཝ་རེ། ཨི་ལི་མི་ལི། ཙི་ཏི་ཛྭ་ལ་མཱ་པ་ན་ཡེ་སྭཱཧཱ། འདི་བསྐྲུན་དགེ་ཚོགས་སྟོན་ཀའི་

ཟླ་འདོ་འབུམ། །ལན་བརྒྱར་བཏུང་བའི་དཔལ་འཛནི་ཀུ་མུ་དས། །ཉེས་ལྟུང་མུན་པའི་སྡུག་བསྔལ་རབ་བསལ་

ཏེ། །དགེ་ལེགས་སྣང་བའི་དགའ་བདེ་རྒྱས་པར་ཤོག །ཇི་སྲིད་སྔོ་སངས་སྒེག་མོའི་ཕང་པ་རུ། །ཉི་ཟླའི་ཁྱེའུ་

ཡ
ོན

ི་ཆ

ོ་ག

༄༅། །ཆུང་འཚོ་མིན་དེ་སྲིད་དུ། །ཆོས་གཟུགས་འདིས་ཀྱང་མཁའ་མཉམ་མ་རྒན་འགྲོར། །སྟོན་དང་

བསྟན་པའི་བྱ་བ་བྱེད་གྱུར་ཅིག །བྱེད་པོ་རྒྱུ་སྦྱོར་འབྲེལ་ཐོགས་ལྟོས་བཅས་ཀུན། །གང་གི་ཆེད་དུ་དམིགས་

པའི་ཉེས་ཚོགས་ཞི། །ས་ལམ་རབ་མྱུར་རྒྱལ་བའི་རྫུ་འཕྲུལ་གྱི། །ཤུགས་ཀྱིས་སྐུ་བཞིའི་ས་ལ་བགྲོད་པར་

ཤོག། །།  

དཔེ་སྐྲུན་བདག་དབང་། ལས་གཞི་འདི་ནི་ Awakening Vajra དང་དེའི་འགན་འཛིན་མཁན་རིན་པོ་ཆེ་དགེ་བཤེས་རྒྱལ་མཚན་ཀུན་དགའ་མཆོག་གི་ལམ་སྟོན་ལ་བརྟེན་ནས་ཨ་རིའི་དཔེ་སྐྲུན་བདག་

དབང་ཁྲིམས་ལུགས་འོག་ནས་སྤེལ་བ་ཞིག་ཡིན་པས། ཁྲིམས་ལུགས་འདི་ཉིད་འཛམ་གླིང་ཡུལ་གྲུ་གང་སར་ལག་བསྟར་བྱེད་ཆོག །ལས་གཞི་འདིའི་ཆ་ཤས་ཙམ་ཡང་དྲ་ཐོག་འདི་ནས་སྐད་ཡིག་གཞན་གྱི་ནང་

དུ་བརྒྱུད་འགོད་བྱེད་པ་དང་། ཡང་ན། e-book སོགས་གློག་རྡུལ་འཕྲུལ་ཆས་གཞན་སྤྱད་དེ་བརྒྱུད་གཏོང་བྱེད་མི་རུང་། འོན་ཀྱང་། འདི་གའི་ཆོས་ཚོགས་ཀྱི་འགན་འཛིན་ནམ་དེའི་ཁྲིམས་མཐུན་སྐུ་ཚབ་ཀྱིས་

གནང་བའི་ཡིག་ཐོག་གི་ཆོག་མཆན་ཡོད་ན། དཔར་སྐྲུན་དང་། པར་སློག་རྒྱབ་པ་དང་། སྒྲ་འཇུག་བྱེད་པ་སོགས་དྲ་མཛོད་འདི་ནས་གནས་ཚུལ་གཞན་མཁོ་སྤྲོད་བྱེད་པ་ལ་བཀག་སྡོམ་ཅི་ཡང་མེད། པར་དབང་

